
Ambitu 

L-għan ta’ dawn il-linji gwida huwa li jissupplimentaw il-Linji Gwida dettaljati tal-Impenji 

Agri-Ambjentali-Klimatiċi (AECCs), li jinsabu ppubblikati fuq is-sit elettroniku tal-Aġenzija 

għall-Pagamenti Agrikoli u Rurali (ARPA) https://arpa.gov.mt/, b’informazzjoni importanti 

għall-implimentazzjoni korretta ta’ dawn l-iskemi. 

 

AECC 5 – Implimentazzjoni ta’ Pjan ta’ Ġestjoni u Konservazzjoni tal-

Ħamrija fl-Għelieqi 

1. Interpretazzjoni tal-materjal ta’ irrigazzjoni fuq għelieqi ddikjarati bħala bagħli 

1.1 Kunsiderazzjonijiet Ġenerali 

Pajpijiet tal-Irrigazzjoni:  

Għelieqi b’pajpijiet tal-irrigazzjoni konnessi biss ma’ sigar iżolati fuq it-truf tal-għalqa għandhom 

jibqgħu jiġu kklassifikati bħala ‘bagħli.’ Dawn l-installazzjonijiet ma jaffettwawx il-materja organika 

tal-ħamrija tal-erja impenjata. 

Infrastruttura għall-Ħażna tal-Ilma: 

• Strutturi bħal ġwiebi jew bjar li huma viżibbilment inkapaċi li jaħżnu l-ilma (eż. 

mimlija bi ġebel jew fi stat ta’ ħsara) għandhom jiġu kklassifikati bħala ‘bagħli.’ 

• Kapaċità temporanja ta’ ħażna tal-ilma sa 4,000 litru għal kull għalqa tista’ titqies 

bħala ‘xotta,’ kif ġej: 

1.2.  Xenarji Speċifiċi 

Infrastruttura Temporanja għall-Ħażna Mimlija bl-Ilma: 

• Jekk il-kapaċità ta’ ħażna hija ta’ 4,000 litru jew inqas u ma hemmx pajpijiet ta’ 

irrigazzjoni miftuħa jew installati għall-użu, l-għalqa titqies bħala ‘xotta.’ 

• Jekk il-kapaċità ta’ ħażna hija ta’ 4,000 litru jew inqas u l-pajpijiet huma installati 

għall-irrigazzjoni, l-għalqa titqies bħala ‘irrigabbli’. 

• Jekk il-kapaċità ta’ ħażna taqbeż l-4,000 litru, anke jekk tkun vojta, l-għalqa titqies 

bħala ‘irrigabbli’. 

2. Proċedura għat-Tfassil ta’ Klassifikazzjonijiet Żbaljati 

 

2.1.Klassifikazzjoni żbaljata ta’ għalqa bħala mhux irrigabbli: 

• Dan mhux se jirriżulta direttament fi ksur ta’ impenn. Minflok, penali ta’ 5% fuq il-

lista ta’ kontrolli se tapplika awtomatikament. 

• Barra minn hekk, billi dan huwa intervent ibbażat fuq ir-riżultat, il-benefiċjarji se 

jingħataw l-għażliet li ġejjin minn ARPA: 

2.1.1. Klassifikazzjoni mill-ġdid tal-għalqa bħala irrigabbli: 

https://arpa.gov.mt/

• L-għalqa tiġi kklassifikata mill-ġdid bħala irrigabbli, u l-limitu ta’ 3% tal-

materja organika għandu jintlaħaq sal-aħħar tal-perjodu tal-impenn. 

• L-SMP tas-sena ta’ wara għandu jiġi aġġornat kif meħtieġ. 

2.1.2. Għeluq tal-impenn: 

• Jekk il-benefiċjarju jagħżel li ma jikklassifikax mill-ġdid l-għalqa bħala 

irrigabbli, din l-għalqa titneħħa mill-impenn u kwalunkwe fondi relatati ma’ 

din l-għalqa għandhom jiġu rritornati lil ARPA mis-sena tal-ewwel impenn. 

 

 

 

 

 

 

 

 

 

 

 

 

 

 

 

 

 

 

 


